
AQLI ZAIF BOLALARDA 
KOMMUNIKATIV 
KO‘NIKMALARNI 
SHAKLLANTIRISHNING 
DIAGNOSTIK MEZONLARI VA 
KO‘RSATKICHLARI
Hamraqulova Durdona Dilshod qizi
Chirchiq davlat pedagogika universiteti
maxsus pedagogika kafedrasi mustaqil izlanuvchisi

ORCID: 0009-0004-0619-6240
Annotatsiya: Mazkur maqolada aqli zaif bolalarda kommunikativ ko‘nikmalarni shakllantirish jarayonini diagnostika qilish 
mezonlari va ko‘rsatkichlari, kommunikativ ko‘nikmalarning rivojlanganlik darajasini aniqlashda bolaning nutqiy faoliyati 
bilan bir qatorda emotsional, kognitiv, motivatsion, xulqiy va amaliy faoliyat xususiyatlarini kompleks baholash mazmuni 
yoritilgan. Shuningdek, aqli zaif bolalarda kommunikativ ko‘nikmalarning shakllanganlik holatini baholashning emotsional, 
kognitiv, refleksiv-xulqiy, motivatsion-kommunikativ hamda operatsion-amaliy mezonlari asosida aqli zaif bolalarning kom-
munikativ rivojlanishidagi mavjud qiyinchiliklarni aniqlashga doir korreksion-pedagogik ishlarning mazmuni aks ettirilgan.

Kalit so‘zlar: aqli zaif bolalar, kommunikativ ko‘nikma, kommunikativ faoliyat, diagnostik mezon, nutqiy rivojlanish, emot-
sional rivojlanish, kognitiv rivojlanish, korreksion-pedagogik ish.
Abstract: This article examines the criteria and indicators for diagnosing the process of developing communication skills 
in children with intellectual disabilities. It highlights a comprehensive assessment of the child’s speech activity, as well as 
emotional, cognitive, motivational, behavioral, and practical activity characteristics, in determining the level of develop-
ment of communication skills. The article also presents the content of correctional and pedagogical work aimed at iden-
tifying existing difficulties in the communicative development of children with intellectual disabilities based on emotional, 
cognitive, reflexive-behavioral, motivational-communicative, and operational-practical criteria for assessing the state of 
development of their communication skills.

Key words: children with intellectual disabilities, communication skills, communicative activity, diagnostic criteria, speech 
development, emotional development, cognitive development, correctional and pedagogical work.
Аннотация: В статье освещаются критерии и показатели диагностики процесса формирования коммуникативных 
навыков у детей с интеллектуальными нарушениями, а также вопросы комплексной оценки особенностей речевой 
деятельности ребенка наряду с эмоциональными, когнитивными, мотивационными, поведенческими и практиче-
скими характеристиками при определении уровня развития коммуникативных навыков. Кроме того, раскрывается 
содержание коррекционно-педагогической работы, направленной на выявление имеющихся трудностей в комму-
никативном развитии детей с интеллектуальными нарушениями на основе эмоционального, когнитивного, реф-
лексивно-поведенческого, мотивационно-коммуникативного и операционально-практического критериев оценки 
сформированности коммуникативных навыков.

Ключевые слова: дети с интеллектуальными нарушениями, коммуникативные навыки, коммуникативная дея-
тельность, диагностический критерий, речевое развитие, эмоциональное развитие, когнитивное развитие, кор-
рекционно-педагогическая работа.

KIRISH
Bolalarning ijtimoiy muhitga moslashuvi, ta’lim jarayonida faol ishtirok etishi hamda tengdoshlari va kattalar 

bilan samarali munosabatga kirishishida kommunikativ ko‘nikmalar muhim ahamiyatga ega. Kommunikativ 
ko‘nikmalar bolaning o‘z fikri, istagi va ehtiyojlarini ifodalashi, suhbatdoshining nutqini tushunishi, savollarga 
javob berishi, muloqotni boshlashi va davom ettirishi, shuningdek, muloqot jarayonida tegishli xulq-atvor qoida-
lariga rioya qilishi orqali namoyon bo‘ladi. Aqli zaif bolalarda mazkur ko‘nikmalarning shakllanishi o‘ziga xos 
xususiyatlarga ega. Ularda lug‘at boyligining cheklanganligi, nutqiy faollikning sustligi, grammatik jihatdan to‘g‘ri 
gap tuzishdagi qiyinchiliklar, suhbat mavzusini saqlab qolishning murakkabligi, savol va topshiriqlarni tushu
nishdagi qiyinchiliklar kommunikativ faoliyatning rivojlanishiga ta’sir ko‘rsatadi[2].

Shu sababli aqli zaif bolalarda kommunikativ ko‘nikmalarni shakllantirish jarayonini samarali tashkil etish, 
avvalo, ularning mavjud kommunikativ imkoniyatlarini aniq diagnostika qilishni talab etadi. Bunda faqat bola-
ning og‘zaki nutqini baholash yetarli emas. Muloqot jarayonidagi emotsional munosabat, kommunikativ ehtiyoj, 
suhbatdoshga javob qaytarish, o‘z xatti-harakatini boshqarish va amaliy kommunikativ vaziyatlarda o‘zini tutish 
xususiyatlarini ham hisobga olish zarur[5].

MAVZUGA OID ADABIYOTLAR SHARHI
Kommunikativ rivojlanish muammosi psixologiya, pedagogika va maxsus pedagogika fanlarida turli yo‘na

lishlarda o‘rganilgan.
Muloqotning ontogenezdagi rivojlanishi, bolaning kattalar va tengdoshlari bilan munosabatlari hamda 

kommunikativ faoliyatning shakllanish mexanizmlari M. I. Lisina tadqiqotlarida keng yoritilgan[9].
L. S. Vigotskiyning rivojlanish haqidagi qarashlarida bolaning psixik rivojlanishi ijtimoiy muhit va kattalar 

bilan hamkorlikdagi faoliyat bilan chambarchas bog‘liqligi asoslangan. Mazkur yondashuv maxsus ta’lim 
sharoitida kommunikativ ko‘nikmalarni shakllantirishda bolaning ijtimoiy tajribasini kengaytirish va uning faol 
muloqotga jalb etilishining ahamiyatini belgilaydi[7]. 

Maxsus pedagogika va logopediya yo‘nalishidagi tadqiqotlarda aqli zaif bolalarning nutqiy rivojlanishidagi 
kechikishlar, lug‘at boyligining cheklanganligi, bog‘langan nutqning yetarli darajada shakllanmaganligi hamda 
verbal va noverbal muloqotdagi qiyinchiliklar qayd etilgan.

A. O. Abdunazarov, N. S. Musayeva, D. A. Nurkeldiyeva, I. S. Xamrayeva, M. P. Xamidovalarning tadqiqot 
ishlarida maxsus ta’limga muhtoj bolalarning nutqiy va kommunikativ rivojlanish masalalariga alohida e’tibor 
qaratilgan[1, 3, 4, 6, 11].

Shuningdek, R. I. Lalayeva, V. I. Lubovskiy, V. G. Petrovalarning tadqiqotlarida aqliy rivojlanishida chekla-
nishi bo‘lgan bolalarning bilish jarayonlari, nutqiy rivojlanishi va ijtimoiy munosabatlaridagi o‘ziga xosliklar tahlil 
qilingan[8, 10].

 Mazkur tadqiqotlar tahlili shuni ko‘rsatadiki, kommunikativ ko‘nikmalarni diagnostika qilishda nutqning 
alohida ko‘rsatkichlarini emas, balki bolaning kommunikativ faoliyatini tashkil etuvchi o‘zaro bog‘liq kompo-
nentlarni kompleks baholash muhimdir.

TADQIQOT METODOLOGIYASI
Tadqiqotning metodologik asosini tizimli-faoliyatli, shaxsga yo‘naltirilgan hamda korreksion-rivojlantiruv

chi yondashuvlar tashkil etdi. Tadqiqotda kommunikativ ko‘nikmalar bolaning alohida nutqiy malakasi sifatida 
emas, balki uning boshqa shaxslar bilan o‘zaro munosabatga kirishishi va muloqot jarayonida faol ishtirok 
etishini ta’minlovchi ko‘nikmalar majmuasi sifatida talqin qilindi.

Tadqiqot jarayonida adabiyotlarni tahlil qilish, kuzatish, suhbat, pedagogik diagnostika, pedagogik tajri-
ba-sinov hamda matematik-statistik tahlil metodlaridan foydalanildi. Diagnostika jarayonida kommunikativ 
ko‘nikmalarning quyidagi mezonlari belgilandi (1-jadvalga qarang):

1-jadval: Aqli zaif bolalarda kommunikativ ko‘nikmalarni shakllantirishning diagnostik mezonlari va ko‘rsatkichlari

Mezon Asosiy ko‘rsatkichlar

Emotsional mezon suhbatdosh nutqiga emotsional munosabat bildirish, yuz ifodasi va ohangni 
anglash, emotsional holatini boshqarish

Kognitiv mezon oddiy nutqiy topshiriqlarni tushunish, savolga javob berish, o‘z fikrini sodda 
gaplar orqali ifodalash, lug‘at birliklaridan foydalanish

Refleksiv-xulqiy mezon suhbatdoshga javob qaytarish, o‘z xatti-harakatini baholash va boshqarish, 
muloqot qoidalariga rioya qilish

Motivatsion-kommunikativ mezon muloqotni boshlash, suhbatda ishtirok etish, fikr bildirishga qiziqish, hamkorlikka 
intilish

Operatsion-amaliy mezon salomlashish, murojaat qilish, minnatdorchilik bildirish, xayrlashish, savol berish 
va javob qaytarish, imo-ishoralardan foydalanish

Mazkur mezonlar asosida kommunikativ ko‘nikmalarning yuqori, o‘rta va past darajalari belgilandi.

TAHLIL VA NATIJALAR
Yuqori darajada bola suhbatdoshining emotsional holatini anglaydi, nutq ohangi va yuz ifodasidagi o‘zga

rishlarga mos munosabat bildiradi, muloqot jarayonida o‘z emotsional holatini boshqara oladi.
O‘rta darajada emotsional holatlarni farqlash mavjud bo‘lsa-da, ayrim vaziyatlarda bolaning munosabati 

kattalar yordamiga ehtiyoj tug‘diradi.
Past darajada bola suhbatdoshining emotsional holatini anglashda qiynaladi, yuz ifodasi va ohangdagi 

o‘zgarishlarni yetarli darajada farqlamaydi hamda muloqot jarayonida o‘z emotsiyalarini boshqarishda qiyin-
chiliklarga duch keladi.

Kognitiv mezon bolaning muloqot jarayonida nutqiy axborotni qabul qilishi va undan foydalanish imkoni-
yatlarini aniqlashga qaratildi.

Yuqori darajadagi bolalar oddiy savol va topshiriqlarni mustaqil tushunadi, ularga javob beradi, o‘z fikrini 
sodda gaplar orqali ifodalaydi hamda mavjud lug‘atidan kommunikativ vaziyatga mos ravishda foydalanadi.

O‘rta darajada bola topshiriqlarni qisman mustaqil bajaradi, biroq ayrim holatlarda savolni takrorlash yoki 
qo‘shimcha tushuntirish talab etiladi.

Past darajada esa bola oddiy nutqiy topshiriqlarni tushunishda, savollarga javob berishda, fikrini izchil 
ifodalashda va tegishli so‘zlardan foydalanishda sezilarli qiyinchiliklarga ega bo‘ladi. Ushbu mezon bolaning 
muloqot jarayonidagi xatti-harakatlarini boshqarish va ijtimoiy qoidalarga amal qilish imkoniyatlarini ifodalaydi.

Yuqori darajada bola suhbatdoshiga javob qaytaradi, o‘z xatti-harakatlarini nazorat qiladi, muloqot qoida-
lariga rioya qiladi va yuzaga kelgan vaziyatga mos xatti-harakatni tanlay oladi.

O‘rta darajada bola asosiy muloqot qoidalarini biladi, ammo ularni qo‘llashda kattalarning eslatmasiga 
ehtiyoj sezadi.

Past darajada muloqot qoidalariga rioya qilish, o‘z xatti-harakatlarini boshqarish va suhbatdoshning talab-
lariga moslashishda qiyinchiliklar kuzatiladi.

Kommunikativ faoliyatning muhim ko‘rsatkichlaridan biri bolaning muloqotga bo‘lgan ehtiyojidir.
Yuqori darajada bola suhbatni mustaqil boshlaydi, savollar beradi, o‘z fikrini bildirishga intiladi va tengdosh-

lari bilan hamkorlik qiladi. O‘rta darajada bola muloqotga kirishadi, biroq tashabbus ko‘rsatishi barqaror emas. 
Muloqotni davom ettirish uchun ba’zan pedagogning rag‘batlantirishi talab etiladi.

Past darajada esa kommunikativ faollik sust bo‘lib, bola suhbatni mustaqil boshlamaydi, savollarga qisqa 
javob beradi yoki muloqotdan chetlashadi. Mazkur mezon bolaning kundalik kommunikativ vaziyatlarda egal-
lagan ko‘nikmalaridan amalda foydalana olish darajasini belgilaydi. Yuqori darajada bola salomlashish, muro-
jaat qilish, minnatdorchilik bildirish, xayrlashish, savol berish va javob qaytarish kabi kommunikativ harakatlarni 
mustaqil bajaradi.

O‘rta darajada mazkur harakatlarning asosiy qismi shakllangan bo‘lsa-da, ularni turli vaziyatlarda mustaqil 
qo‘llashda qiyinchiliklar mavjud. Past darajada esa kommunikativ harakatlardan foydalanish cheklangan bo‘lib, 
bola kundalik vaziyatlarda muloqotga kirishish uchun kattalarning bevosita yordamiga ehtiyoj sezadi.

Diagnostik mezonlar tahlili asosida kommunikativ ko‘nikmalarning uch darajasi belgilandi.
Yuqori daraja – bola muloqotni mustaqil tashkil etadi, suhbatdoshiga javob qaytaradi, savol beradi, o‘z 

istak va ehtiyojlarini ifodalaydi, muloqot qoidalariga rioya qiladi hamda verbal va noverbal vositalardan vazi-
yatga muvofiq foydalanadi.

O‘rta daraja – asosiy kommunikativ ko‘nikmalar mavjud, biroq ularni qo‘llash izchil emas. Bola muloqotga 
kirishadi, lekin ayrim vaziyatlarda pedagogning ko‘magiga, takroriy ko‘rsatma yoki rag‘batlantirishga ehtiyoj 
sezadi.

Past daraja – kommunikativ tashabbus sust, nutqiy muloqot imkoniyatlari cheklangan, savol-javob 
jarayonida qiyinchiliklar mavjud, muloqot qoidalaridan foydalanish yetarli shakllanmagan va bola ko‘pincha 
kattalarning yordamiga tayanadi.

Shunday qilib, kommunikativ ko‘nikmalarni diagnostika qilishda faqat bolaning so‘z boyligi yoki gap tuzish 
qobiliyatini baholash bilan cheklanib qolmaslik kerak. Kommunikativ faoliyatning emotsional, kognitiv, reflek-
siv-xulqiy, motivatsion va operatsion-amaliy jihatlarini birgalikda baholash bolaning real kommunikativ imkoni-
yatlarini aniqlashga imkon beradi.

XULOSA
Tadqiqot natijalari asosida aqli zaif bolalarda kommunikativ ko‘nikmalarni baholashning beshta asosiy 

mezoni – emotsional, kognitiv, refleksiv-xulqiy, motivatsion-kommunikativ va operatsion-amaliy mezonlar belgi-
landi. Mazkur mezonlar bolaning kommunikativ faoliyatini turli jihatlardan baholash imkonini beradi.

Kommunikativ ko‘nikmalarning shakllanganlik darajasini aniqlashda bolaning nutqni tushunishi, o‘z fikrini 
ifodalashi, muloqotni boshlashi va davom ettirishi, suhbatdoshga munosabati, xatti-harakatlarini boshqarishi 

hamda kundalik kommunikativ vaziyatlarda egallagan ko‘nikmalaridan foydalanishi kompleks ravishda hisobga 
olinishi lozim.

Diagnostika natijalari asosida korreksion-pedagogik ishlarning individual yo‘nalishlarini belgilash, bolaning 
mavjud imkoniyatlariga mos mashg‘ulotlar mazmunini ishlab chiqish va kommunikativ ko‘nikmalarning bosqich-
ma-bosqich rivojlanishini monitoring qilish maqsadga muvofiq.

Kelgusida mazkur mezonlar asosida kommunikativ ko‘nikmalarni shakllantirishga yo‘naltirilgan korrek-
sion-pedagogik model va mashg‘ulotlar tizimini ishlab chiqish hamda uning samaradorligini tajriba-sinov 
asosida aniqlash mumkin.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, oktyabr, 10(1)-son

2026. №10(1)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


